
Башлангыч сыйныф укытучылары өчен тәрбия программасы
Кече яшьтәге мәктәп укучысына экологик һәм әхлак тәрбиясе бирү бүгенге көндә иң әһәмиятле бурычларның берсе булып тора. Шуны истә тотып, башлангыч сыйныфларда экологик һәм әхлак тәрбиясе бирү программасын төзеп, шушы программа нигезендә тәрбия бирәбез. 

Халкыбызның алдагы көне, язмышы бүгенге балаларны тәрбияләү белән тыгыз бәйләнгән. Балаларның, үсмерләрнең һәм яшьләрнең үзара мөнәсәбәтләренә, өлкән яшьтәге кешеләр белән ничек аралашуына игътибар итсәк, тәрбиянең ни дәрәҗәдә түбән булуын күреп була. Бер-берсенә дорфалык, тупаслык, шәфкатьсезлек, рәхимсезлек дисеңме. Нинди генә яманлыклар юк анда.

 Бу кимчелекләрнең сәбәпләре һәм аларны бетерү юллары күптөрле. Алар арасында иң мөһимнәренең берсе-балаларда кечкенәдән үк-гаиләдә, гимназиядә-әдәплелек тәрбияләү.

Әдәплелек-кешеләр арасында, җәмгыятьтә, табигатьтә үзеңне инсафлы, тәртипле тота белү дигән сүз. Бу кагыйдәләрнең эчтәлеген балаларга аңлатырга һәм аларны үтәргә махсус өйрәтергә кирәк. Бу эштә аерым әңгәмә-аңлатулар яки уңай үрнәк күрсәтү генә җитми. Иң мөһиме-эзлекле рәвештә аңлату–инандыру юлы белән уңай гадәтләргә өйрәтү.

Программада экологик тәрбия бирүгә зур роль бирелгән. Укучыларга Татарстан табигате, аның табигый байлыкларыннан урынлы файдалану шикелле мәсьәләләрне җентекләп өйрәтү каралган. Тирә-юньне пычратучы физик, химик,  биологик калдыкларны тасвирларга, тирә-юнь мөхитенә килгән зыянны билгеләргә, аны булдырмау юлларын эзләргә өйрәнәләр.
Тәрбиянең төп максаты: 
Укыту-тәрбия процессында инновацион технологияләр кулланып, укучыларда әдәп-әхлак нормалары булдыру, аларны инсафлы, әдәпле, мәрхәмәтле һәм конкурентлыкка сәләтле итеп тәрбияләү, экологик белем,  тәрбия бирү. 
Төп бурычлар:
1. Гаиләдә, мәктәптә, иҗтимагый урыннарда балаларның үз-үзләрен тоту күнекмәләрен, әхлакый гадәтләр тәрбияләү.
2. Балаларның фикерләү сәләтен, хәтерен һәм сөйләм культурасын баету; коллективта эшләргә өйрәтү, хезмәт сөючәнлек тәрбияләү, физик яктан үсешен камилләштерү, конкурентлыкка сәләтләрен үстерү.
3. Үз халкың белән горурлану, туган илгә мәхәббәт хисләре тәрбияләү, аны сакларга өйрәтү;
 4. Гомумкешелек кыйммәтләренә зыян китермичә, милли, региональ компонентларны исәпкә алып, укучыларны рухи яктан бай шәхес итеп тәрбияләү.

	Айлар
	Тема
	Максат 

	Чаралар

	Сентябрь 
	Хезмәт ае
	1. Балаларга хезмәт тәрбиясе бирү.

2. Мәктәп яны тәҗрибә участо- гында эшләп, авыл хуҗалыгы хезмәте белән шөгыльләнү күнекмәләрен үстерү.

3. Туган як табигатенең матурлыгын күрә белеп, аны арттыруда үзеңнән өлеш кертү.


	Мәктәп яны тәҗрибә участогында, мәктәп территориясендә көзге эшләр.(инструктаж)
Көзге табигатькә экскурсия. «Алтын көз » темасына рәсем конкурсы. Укучыларның көзге ярминкәсендә катнашу.
«Әдәплелек нәрсә ул?» сыйныф сәгате уздыру.

Урамда, транспортта, җәмәгать урыннарында үз-үзеңне тоту кагыйдәләрен искә төшерү.  Әңгәмә үткәрү.


	Октябрь 
	Шәфкатьле-
лек ае.
	1. Өлкәннәргә карата шәфкатьле- лек, игътибарлылык хисләре тәрбияләү.  

Игелекле эшләрне ел буена дәвам итәргә!

2. Табигатьнең үсемлекләренә, хайваннарына карата шәфкатьлелек хисләре тәрбияләү.
	“Шәфкатьлелек бизи кешене» (сыйныф сәгате)

Өлкәннәр көнендә әби-бабайлар алдында чыгыш ясау.

Өлкәннәргә ярдәм итү.

Ветеран укытучыларны бәйрәм белән котлау. Әңгәмәләр үткәрү..

«Сөмбелә» бәйрәме үткәрү. «Янгынга каршы» рәсем ясау һәм кул эшләре эшләү.

«Икмәк иң зур көзге байлык» информация сәгате үткәрү



	Ноябрь 
	Сәнгать һәм балалар.

Әдәплелек ае.
	Балаларда әдәплелек, кешелеклелек, шәфкатьлелек хисләре тәрбияләү.
	«Тәрбияле бала» әңгәмә
«Ата-ана туганнар, кардәшләр, күршеләр», «Мәктәп әдәпләре», «Әнием-күз нурым» сбор уздыру.. 
«Су-яшәү чыганагы» (сыйныф сәгатьләре)

Көз ахырына экскурсия.

Әңгәмәләр үткәрү.

Кошларга җимлекләр ясау, кую. Аларга азык әзерләү



	Декабрь
	Яңа ел котлы булсын!
	1.Чыршы бәйрәме- нардуганны, Кыш бабайны каршы алырга әзерләнү.

2. Эстетик һәм әхлак тәрбиясе бирү.

3. Кышкы табигатькә соклану хисләре тәрбияләү.
	Бәйрәм тамашасына әзерләнү. Яңа елга яңа җырлар, шигырьләр өйрәнү.

Урамга кардан сын ясау, аны буяу.

“Яхшы гадәтләр” сыйныф сәгате үткәрү.

“Кышкы табигать” экскусияләр, рәсем конкурсы оештыру.

Саф һавада хәрәкәтле уеннар, чана, чаңгы шуу.

Сыйныф бүлмәсен бизәү.



	Январь 
	Сәламәтлек-зур байлык.
	1.Укучыларның физик үсешенә ярдәм итү

2. Табигатьнең матурлыгын күрә, соклана белергә өйрәтү, аның табигый байлыкларына, тереклек ияләренә карата сак караш, игътибарлылык тәрбияләүне дәвам итү.
	“Нинди гүзәл минем Туган ягым”, “Кинотеатрда үз-үзеңне тоту әдәбе” “Кукак хөрмәтләү” сыйныф сәгатьләре. Табигатькә экскурсия үткәрү, “Сәламәт тәндә- сәламәт акыл” әңгәмә оештыру.


	Февраль 
	Әхлак-патриотик тәрбия.
	1.Укучыларда тотрыклы әхлак нормалары тәрбияләү, патриотик хисләр тудыру

2. Туган илгә мәхәббәт тәрбияләү
	«Без кешеләр арасында», «Кешеләр белән сөйләшү», «Февраль-яшь антифашистлар көне», «Әтием-ныклы терәгем» сыйныф сәгатьләре үткәрү.

«Экология һәм сәламәтлек» әңгәмә оештыру.



	Март 
	Безнең игелекле эшләр.

Гаилә ае.
	1.Әти-әниләргә хөрмәт, игътибарлылык хисләре тәрбияләү.

2. Язгы табигатьнең матурлыгын күрә белергә өйрәтү.

3. Канатлы дусларыбызга карата кайгыртучанлык хисләре үстерү.


	“Минем кадерлеләрем”, “Кояш гомере телим мин сиңа” әниләр бәйрәме үткәрү,

“Минем гаиләм” инша конкурсы, Язгы табигатькә экскурсияләр, тирә-юньне чистартулар оештыру (экологик поход)



	Апрель 
	Табигать һәм без.
	1.Әйләнә-тирә мохиттәге матурлыкны тоя белергә өйрәтү, табигатькә карата сакчыл караш тәрбияләү.

2. Балаларга хезмәт тәрбиясе бирү.

3.  Туган як табигатенең чисталыгын, матурлыгын арттыруда үзеңнән өлеш кертү. 
	Интерактив китап буенча сөекле шагыйребез Г.Тукайның тормыш юлы белән танышу.

«Табигать һәм без» ,    

«Районның экологик торышы», Сәламәтлек бәйрәме оештыру, «Табигать безгә ниләр бирә?» Сыйныф сәгатьләре,  информацион сәгатьләр уздыру. 
Мәктәп янын чистартуда катнашу.
Язгы табигатьне күзәтү, экскурссияләр оештыру.


	Май 
	Бакча айлыгы.


	1. Өлкәннәр батырлыгына соклану һәм горурлык, әби-бабайларга карата  мәрхәмәтлелек, шәфкатьлелек хисләре тәрбияләү.  
2. Балаларда җиргә хөрмәт һәм сак караш, туган як табигатенә мәхәббәт тәрбияләү.


	Мәктәп яны тәҗрибә участогында, ишегалдында эшчәнлекне оештыру.

Ветераннар белән очрашу, аларны җиңү бәйрәме белән тәбрикләү, игелекле эшләр башкару һәм хөрмәтләү.



